
РЕЗЮМЕ
Ушбу мақолада таълим ва тарбия сифатини оширишда кластер ёндашувнинг афзалли-

клари, умумтаълим мактабларида олий таълим билан ҳамкорликда  гуруҳ мураббийи фаолия-
тиниг самарадорлигини таъминлашга хизмат қилувчи педагогик таълим инновацион кластери 
асосида янги “Инноватор мураббий” лойиҳасининг амалиётда синовдан ўтқазилган самарадор 
усуллари ҳақидаги маълумотлар ва умумтаълим мактаб мураббийларига таклиф ва тавсиялар 
келтирилиб ўтилган.

РЕЗЮМЕ
В данной статье исследуется деятельност классных руководителей по повышению каче-

ства образавание и профессиональной подготовки.Пронализированы результаты реализации 
проекта по инновационному подходу к детельности классного руководителя, его совершен-
ствованию через педагогический образовательный  кластер. Вносятся также предложени и 
рекомендации для классных руководителей.

SUMMARY
This article examines the activites of classroom teachers to improve the quality of education and 

training.The results of the project  implementation on an innovative approach to the activities of the 
class teacher,its improvement through the pedagogical educational cluster are analyzed. There are 
aslo suggestions and recommendations for classroom teachers.

КРЕАТИВЛИК ҚОБИЛИЯТИНИ РИВОЖЛАНТИРИШ
МЕХАНИЗМЛАРИ

Мамлакатимизда таълим муассасаларида кадрлар тайёрлаш соҳасида рақобат 
муҳитини шакллантириш, кадрлар тайёрлаш тизими мазмунини мамлакатнинг ижти-
моий ва иқтисодий тараққиёт истиқболлари, жамият эҳтиёжлари, фан, маданият, 
техника ва технологиянинг замонавий ютуқларидан келиб чиққан ҳолда, такомил-
лаштиришга эътибор қаратилган. Креатив фикрлайдиган ўқувчи-ёшлар салоҳияти 
ва иқтидорини ривожлантириш, модификациялашган таълим мазмунига замонваий 
технология ва инновацияларни киритиш лозимлиги таъкидланган. 

Замонавий ўқувчи шахсини маънавий, интеллектуал ва ижодий жиҳатдан ривож-
лантириш муаммоси долзарб аҳамиятга эга ижтимоий-педагогик ва устувор масала 
сифатида креативлик, креатив қобилиятлар, интеллект, интеллектуал фаолият, 
ижод, ижодкорлик, интеллектуал ижодкорлик, қобилиятлар, интеллектуал-ижодий 
қобилиятлар, ижодий тасаввур, интеллектуал-ижодий жараён, фаолият каби тушун-
чаларни ўрганади.

 Ижодий тасаввур – инсоннинг ўз онгида образлар, тимсоллар, ғоя объектла-
рини тўсатдан гавдалантира олиш ёки атайлаб вужудга келтириш лаёқати, маҳсулдор 
тафаккур юритишининг узвий компонентидир. Қадимий меъморий ёдгорликни 
идрок қилишда ижодий тасаввурга ижодий фаолият натижасида образнинг тасаввур 
бўйича яратилиши сифатида қаралади (тафаккур, хотира ва идрок уйғунлигида). Бу 
тасаввурнинг бутунлай ўзгартирилиши, мавжуд объект асосида янги образлар ярати-
лиши, “ҳақиқатда мавжуд борлиқнинг янги, ўрганилмаган, тасодифий уйғунликда ва 
алоқада акс эттириш”дир. Образнинг тасаввур бўйича яратилиши турли шаклларда 
намоён бўлади: бирикмайдиганни бирлаштириш, гиперболизация, диққатни қайсидир 
жиҳатга нисбатан кучайтириш, жадваллаштириш, турларга бўлиш, аҳамиятлисини 
ажратиб кўрсатиш. 

Тасаввур: суст – нореал; фаол – ижодий яратувчи, реал-амалга ошириладиган, 
орзу ва хаёл (фаолият учун мотив) бўлиши мумкин. Қадимий меъморчилик санъа-
тини интеллектуал-ижодий идрок қилишда ижодий тасаввур: архитектура тимсоли-
нинг ижодий негизда тубдан қайта тасаввур этилиши, меъморий ёдгорлик образининг 
ижодий яратилиши, қадимий меъморчилик санъатининг эстетик “ҳис этилиши”дир. 
Бу, гўзаллик туйғуси, ижодий тафаккур юритиш қобилияти, предмет тўғрисидаги маъ-
лум билимларнинг мавжудлиги билан боғлиқ конструктив-ижодий фаолият саналади. 
Ижодий ҳамда қайта тикланадиган тасаввурни ўзаро фарқлаш лозим: тикланадиган 
тасаввур–бу предмет образи (тимсоли)ни унинг расми ёки чизмаси бўйича тиклаш 
жараёнидир; ижодий тасаввур эса янги образларни мустақил, ҳаттоки, маълум компо-
зициядаги тимсоллар тизими асосида яратишдан иборат. Шунга кўра, Л.С.Выготский 
тасаввурнинг тажриба ва воқелик билан бевосита боғлиқ бўлган қуйидаги тўрт 
шаклини ажратиб кўрсатган:

1. Ижодий фаолият инсоннинг аввалги тажрибасининг бойлиги ва ранг-
баранглигига тўғридан-тўғри боғлиқ. Инсон тажрибаси қанча бой бўлса, тасаввур 
материали шу қадар кўп ва ранг-баранг бўлади.

2. Тасаввур тажрибани кенгайтириш воситаси. У ўзгалар тажрибаси ёки ижти-
моий тажриба туфайли вужудга келиб, воқелик билан алоқанинг энг олий шаклидир.

3. Икки ёқлама намоён бўладиган эмоционал алоқа:
а) тасаввур эмоционал омилга – туйғуларнинг ички мантиқига таянади. Бу тасав-

вурнинг субъектив ички инъикосидир;
б) тасаввур туйғуларга таъсир кўрсатиб, бу орқали “тасаввурнинг эмоционал 

ҳаққонийлиги қонуни” намоён бўлади.
4. Тасаввур воқеликка кўчиб, бошқа нарсаларга таъсир қила бошлаганида 

ҳақиқатга айланади . 
Бадиий йўналганликнинг мазмундор шаклини яратувчи, шахсда эмоционал сез-

гирлик, иродавийлик, шоирона романтикага мойиллик, ижодий тафаккур, идрок 
қилиш фаоллиги, қадриятли йўналганлик каби фазилатларни шакллантирадиган 
бадиий-ижодий тасаввур унда креативликни ривожлантиришнинг муҳим омили сана-
лади. Ижодий тасаввур тимсолли тасаввур, тимсолни қайтадан реконструкциялаш, 
тубдан ўзгартириш, тўлдириш, тимсолни комбинациялаш, янги вазиятларга кири-
тиш, ретроспектив ўринга қўйиш, умумлаштирилган ҳолда ҳис этиш, қисмларини 
бир бутун ҳолатда нарсага бирлаштириш, янги тимсолни яратиш, янги ғояни вужудга 
келтириш, янги ғояни амалга ошириш режасини тузиш воситасида ривожланади. 
Юқоридагиларга асосланиб таъкидлаш жоизки, шахсда креатив қобилиятни ривож-
лантиришнинг асоси ҳисобланган интеллектуал-ижодий жараён идрок қилиш асоси-
даги фаол ижодий тафаккур ҳисобланади. Шахснинг эмоционал-иродавий хусусият-

лари унинг интеллектуал-ижодий қобилиятларига боғлиқ. 
Хотира (у фаолият талабларига мувофиқ равишда ўзига хос, специфик кўринишда 

бўлади), эмоционаллик, яъни ҳис-туйғуга берилувчанлик (бу хусусият шахснинг 
фаоллигини оширади) кабиларни эса ёрдамчи хусусиятлар деб ҳисоблаш мумкин. Биз 
ушбу тадқиқот ишимизда “Ўзбекистон тарихий-маданий ёдгорликларини креатив 
ўрганиш” мавзусидаги синфдан ташқари машғулот жараёнида ўқувчиларнинг мужас-
самланган ахборотларни англашга қаратилган интеллектуал-ижодий фаолиятига 
таяниб, уларда креатив-ижодий қобилиятларни ривожлантиришга ҳаракат қилдик. 
Тадқиқот жараёнида ўқувчиларнинг эмоционал-иродавий хусусиятлари, уларнинг 
қизиқиши, истаги, эҳтиёжи мотивациявий омил сифатида фаоллаштирилди. Ушбу 
жараён самарадорлигига ўқувчи креатив қобилиятини ривожлантириш механизмла-
рини ҳар тарафлама такомиллаштириш орқали эришилди.

Механизм – табиат қонунларига кўра амал қиладиган ҳодиса ёки ҳаракатлар 
тизими, шунингдек, унинг амалга ошишига кўмаклашувчи қурилма ёҳуд асбоблар-
дир.  Ўқувчиларда креативлик қобилиятини ривожлантириш жараёнини амалга оши-
ришга қаратилган психологик-педагогик механизмларни фаоллаштиришни талаб 
этади .

Бундай психологик-педагогик механизмлар қуйидагилардан иборат:
мотивацион механизм – мотивсиз, хоҳиш-истаксиз қобилиятлар юзага чиқмайди;
операцион механизм – операция (усуллар) ёрдамида қобилиятлар намоён бўлади;
функционал (жараёнли) механизм – руҳий жараёнлар сифати орқали 

қобилиятларнинг операцион механизмлари амалга ошади;
Қобилиятларни ривожлантириш механизмлари унинг даражаларини ҳам назарда 

тутишни талаб этади. 
Қобилият даражалари икки хил бўлиб, булар:
репродуктив даража – билимларни ўзлаштиришда юқори лаёқатга эга бўлиш, 

тегишли кўникма ва малакаларни эгаллаш;
креатив даража – билим, кўникма ва малакаларнинг бетакрор, янги даражасини 

таъминлашдир.
Қобилиятнинг вужудга келишини белгилаб берувчи механизмлар қуйидаги 

босқичларда такомиллашиб боради:
1) инсон хос туғма лаёқат белгилари (алоҳида табиий индивидуал нерв тизими, 

мия ва анализаторларнинг анатомик-физиологик хусусиятлари)билан дунёга келади, 
мазкур лаёқат белгилари тўғридан-тўғри қобилият саналмаса-да, уларнинг қулай 
шарт-шароитлар орқали тарбиялаб, ривожлантириб борилиши истиқболда иқтидорли 
ижодкор шахснинг шаклланишида муҳим пойдевор вазифасини ўтайди;

2) мойиллик – боланинг муайян фаолият турига интилиши ва қизиқишларида 
намоён бўлади, иқтидорли болаларда ўзлари мойил бўлган бирор фаолият турига 
нисбатан ўта кучли интилиш кузатилади. Улар ўзлари қизиққан фаолият тури билан 
соатлаб, чалғимай, чарчамай шуғуллана оладилар. Болалар учун бундай фаолият 

ҳам меҳнат, ҳам ўйин вази-
фасини ўтайди. Уларнинг 
қизиқишлари, интилишлари, 
ҳис-туйғулари ўзлари учун 
севимли бўлган машғулот 
жабҳасига қаратилади;

3) қулай ижтимоий таъ-
сир. Ҳар бир бола ривож-

ланиш жараёнларида бирор таъсирга кучли берилиш ҳолатини бошдан кечиради, 
бирор фаолият турини ўзлаштиришга кучли мойилликни ҳис қилади (ўзлаштириш 
учун сензитив (қулай) даврлар узоқ ёки қисқа муддатли бўлиши мумкин). Ушбу жара-
ёнда фаолиятни ўзлаштириш шарт-шароитларини ҳам назарда тутишга тўғри келади. 
Масалан, бола муайян муддатда мусиқага, расмга ёки бошқа фаолият турига кучли 
мойилликни намоён этиши мумкин, айни дамда кўрсатилган таъсир унда ушбу фао-
лият турига нисбатан қобилиятни кучайтиришга хизмат қилиши мумкин. Таълим-
нинг мутаносиб анъанавий, инновацион, ноанъанавий, муаллифлик методларини 
уйғунликда қўллаш орқали VIII-IX синф ўқувчиларида креатив қобилиятни ривож-
лантириш механизмларини такомиллаштиришга эришилади;

4) шахсий фаоллик. Боланинг ҳиссий-эмоционал ҳолатида–хоҳиш-истаклари, 
меҳнатга мойиллиги, ютуқлардан завқланиши, иродавий хусусиятлари ва мақсад сари 
интилиши кабиларда намоён бўлади.   

 Бу жараёнида мотивация, релаксация, ўқувчиларда ижодий изланиш мавжудли-
гини рағбатлантириш каби усулларни қўллаб, уларнинг шахсий фаоллигини оши-
ришга, меъморий ёдгорликларнинг бадиий ва эстетик хусусиятларини англашга 
қаратилган синфдан ташқари машғулотдаги интеллектуал-ижодий фаолиятни жараён 
сифатида баҳолаб, ўқувчи шахсида ўқув ва ижтимоий эҳтиёжларни қондириш ҳамда 
унинг фаол, англанган-мотивацион, аниқ бир мақсадга йўналтирилган, эҳтиёжларига 
асосланган, методик, натижали-башоратланган, интеллектуал-ижодий мулоқотларини 
таълимнинг амалий ва назарий шакллари, инновацион дидактик методларни қўллаб 
такомиллаштиришга ҳаракат қилиш лозим. VIII-IX синф ўқувчиларида креатив 
қобилиятни ривожлантириш уларнинг психологик ёши бўйича тавсифи, жумладан, 
суҳбат, анкета, тест, саволнома ва бошқа тегишли диагностик воситалар орқали 
ўқувчидаги мавжуд креативлик қобилиятини тегишлича ташхислаш, унда мавжуд 
бўлган ва ривожлана бошлаган креатив қобилиятни, жумладан, фикрлаш ва ижод 
қилиш билан боғлиқ тафаккур даражасини аниқланиши зарур.

РЕЗЮМЕ

Замонавий ўқувчи шахсини маънавий, интеллектуал ва ижодий жиҳатдан ривожлан-
тириш, долзарб аҳамиятга эга ижтимоий-педагогик ва устувор масала, креативлик, креатив 
қобилиятлар, интеллект, интеллектуал фаолият, ижод, ижодкорлик, интеллектуал ижодкорлик, 
қобилиятлар, интеллектуал-ижодий қобилиятлар, ижодий тасаввур, интеллектуал-ижодий 
жараён, механизм – табиат қонунларига кўра амал қиладиган ҳодиса ёки ҳаракатлар тизими, 
амалга ошишига кўмаклашувчи қурилма ёҳуд асбоблар.

РЕЗЮМЕ
Сегодня креативность – важный критерий личности, фактор ее целостного развития. 

Поэтому в государственной образовательной политике креативности – активному творчеству 

“МАКТАБ-ЛАБОРАТОРИЯ” ИННОВАЦИОН ТАЖРИБА-СИНОВ
МАЙДОНЧАЛАРИДА “ИҚТИДОР” ЛОЙИҲАСИНИ ШАКЛЛАНТИРИШ 

МЕХАНИЗМЛАРИ

Кадрлар тайёрлаш миллий дастурининг айнан биз юқорида кўриб чиқаётган 
мавзуга бағишланган 4.5-бандига мувофиқ мамлакатимизда “.....биринчи навбатда 
иқтидорли, юксак истеьдод соҳибларига, билимнинг тегишли соҳалари ва фаннинг 
аниқ йўналишлари бўйича ўз табиий қобилиятларини намоён этиш ва ривожланти-
риш учун кенг имкониятлар яратилади.

Бугунги кунда иқтидорли ўқувчиларни аниқлаш ва зарур йўналишлар бўйича 
тавсиялар бериш “Ўқувчиларни касб-ҳунарга йўналтириш ва психологик - педагогик 
Республика ташхис маркази”га юклатилган. Улар умумий ўрта таълим мактаблари-
нинг 9-синф ўқувчиларини махсус тайёрланган тестлар ёрдамида педагогик-психо-
логик ташхис қиладилар, бошқача қилиб айтганда, ўқувчиларнинг қобилиятларига 
қараб келгусида қандай йўналишда ўқишни давом эттириши мақсадга мувофиқ  
эканлигини аниқлаб берадилар. Бу марказнинг асосий мақсади ўқувчиларнинг шаро-
итларини яхшилашдан иборат. Қўйилган вазифаларга эришиш иқтидорнинг ҳар хил 
аспектларини ўрганиш учун зарурий психологик-педагогик таъминотни яратиш ва 
ижтимоий-педагогик экспериментларни ўтказишни тақозо этади. Лекин ўқувчилар 

на интеллектуальном уровне, естественно, на познавательной основе, в настоящее время при-
дается особенное внимание.

 В образовательной политике Узбекистана среди  развития основных качеств и способ-
ностей обучающихся выделены творческие – творческий потенциал личности. С особенным 
вниманием к интеллектуально-творческому мышлению. Что вполне правомерно, поскольку 
сегодня требуется новое мышление – смелое, оригинальное, творческое, инициативное, кон-
структивное, инновационно-новаторское.

SUMMARY
Today creativity is the important criterion of the person, the factor of his complete development. 

Therefore in the state educational policy of creativity - at intellectual level, naturally, on an 
informative basis, the especial attention now is given to active creativity.

 In the educational policy of Uzbekistan among development of the basic qualities and abilities 
trained are allocated creative - potential of the person with special attention to intellectual-creative 
thinking. That is quite lawful, as the new thinking - courageous, original, creative, initiative, 
constructive, is innovative-innovative today is required.


